
Халықаралық балаларды қорғау күніне арналған  
«Әншуақ» қазақ тіліндегі балалар әндерінің республикалық 

фестивалінің тұжырымдамасы 
 

 
Құлақтан кіріп, бойды алар 

Жақсы ән мен тәтті күй. 
Көңілге түрлі ой салар, 

Әнді сүйсең, менше сүй» 
                                                                                                                                                           

Абай 
 

Дәстүр бойынша, 1 маусымда, бүкіл әлем сияқты, Қазақстанда 

Халықаралық балаларды қорғау күні атап өтіледі.   

Биыл Халықаралық балаларды қорғау күнінде алғаш рет қазақ 

тіліндегі балалар әндері фестивалі (бұдан әрі – Фестиваль) басталады. 

Фестиваль – вокалдық өнердің, балалардың музыкалық ән 

шығармашылығының көрінісі. 

Фестиваль – патриоттарды тәрбиелеуге көмектесетін ән мерекесі.   

Фестиваль – балалардың көпшілік алдында сөйлеу тәжірибесін 

қалыптастыру, қазақ музыкалық мәдениетіне баулу құралы. 

Фестиваль – жас вокалистер мен қазақстандық әртістердің қазақ 

тілінде балалар әндерін бірлесіп орындауы. 

Фестивальдің басты мақсаты – балалар әндерін қазақ тілінде 

насихаттау және тарату. 

Фестивальдің міндеттері: 

- білім алушыларды балалар шығармашылығының ең қолжетімді 

және жаппай түрі ретінде ән өнеріне кеңінен тарту; 

- білім алушылар арасында қазақ тіліндегі балалар әндерінің 

репертуарын кеңейту; 

- ән өнерінің отандық дәстүрлерін сақтау және дамыту; 

- балалардың рухани-адамгершілік және музыкалық-эстетикалық 

тәрбиесі. 

Білім алушылар арасында фестиваль өткізу - әр ұйымның 

өміріндегі ерекше оқиға. 

Мұндай жаппай іс-шара үшін ұжымдық шығармашылық қызмет 



технологиясы тиімдірек. Оның негізінде іс-шараның барлық кезеңдері 

барысында соңғысынан талдау нәтижелеріне дейін балалар мен 

жастардың белсенді қатысуы жатыр. 

Фестивальді ұйымдастыру кезеңдерінен өту оның сәтті өтуіне және 

үлкен тәрбиелік әсеріне кепілдік береді. 

Фестивальдің бірегейлігі - бұл  еліміздің рухани байлығының 

парағы, балалар мен жасөспірімдерді рухани-адамгершілік және 

азаматтық тәрбиелеудегі тиімді құрал. 

Өскелең ұрпақтың бойында дәстүрлі тарихи, рухани, мәдени 

құндылықтар негізінде тұрақты адамгершілік нанымдарын тәрбиелеу 

«Біртұтас тәрбие» бағдарламасы аясындағы басты міндеттер қатарында 

тұр.  

Балалар әндерінде рухани-адамгершілік тәрбиенің, эстетикалық 

сезімдерді қалыптастырудың, қазақ мәдениетінің дәстүрлеріне 

қызығушылықтың маңызды құрамдас бөлігі қаланған. 

Фестиваль тек қызығушылықты оятуға, көңіл көтеруге ғана емес, 

сонымен қатар қызығушылықты, ана тіліммізді білуге деген ұмтылысты 

оятуға, өз Отанының күші мен ұлылығына деген мақтаныш сезімін 

нығайтуға арналған. 

Халықаралық балаларды қорғау күні қарсаңында бірнеше ай бойы 

Қазақстанның түкпір-түкпірінде қазақ тілінде балалар әндері шырқалатын 

болады.  

Қызықты репертуар, қазақ тіліндегі балалар әндерінің алуан 

түрлілігі, шығармалар аранжировкаларының бірегейлігі, орындаудағы 

музыкалық қызметтің бірнеше түрін біріктіру: ән айту, аспаптарда ойнау; 

орындаушылардың сахналық костюмдері және т.б. – осының бәрі 

фестивальді ең жарқын және есте қаларлық көріністердің біріне 

айналдырады.  

Мерекелік атмосфераны құру музыкалық және театрландырылған 

қойылымға керемет тыныс береді. 

Фестиваль – бұл білім беру, мәдениет ұйымдарын ғана емес, білім 

алушыларды, педагогтерді, ата-аналарды біріктіруге арналған үлкен 

маңызды жоба. 

Фестиваль үйлестірушілері:  



Қазақстан Республикасының Оқу-ағарту министрлігі.  

Фестивальді ұйымдастырушылар:  облыстарда, республикалық 
маңызы бар қалаларда, аудандарда, басқа да елді мекендердегі: 
жергілікті атқарушы органдар.  

Фестиваль қатысушылары: 6-17 жастағы білім беру 
ұйымдарының білім алушылары, қазақстандық орындаушылар, ақындар 
мен композиторлар, педагогтер, ата-аналар қауымы. 

 

Фестиваль іс-шаралары.  

1. #ӘНШУАҚ қазақ тіліндегі балалар әндері челленджі  

Челлендж ақпан-мамыр айларында #ӘНШУАҚ хэштегімен Tik-Tok 

әлеуметтік желісінде қазақ тіліндегі балалар әндерінің жанды 

орындалған бейнесін (түпнұсқа аудио) орналастыру арқылы өткізіледі.  

Бейнені орналастыру бойынша нұсқаулық қоса беріледі. TikTok 

мүшесінің аккаунты ашық болуы керек.  

Кез келген авторлар мен композиторлардың, оның ішінде қазақ 

тіліне аударылған балалардың әндерін қазақ тілінде орындау 

ұсынылады.   

2. «Open Air» - #ӘНШУАҚ балалар әндерінің қазақ тіліндегі 

концерттері 2024 жылғы 1 маусымда сағат 11.00-де республиканың 

әрбір елді мекенінде бір мезгілде ауылдар, аудандар, қалалар мен 

облыстар әкімдерінің, ақындардың, композиторлардың, белгілі 

әншілердің қатысуымен балаларды жаппай тарту арқылы өткізіледі. 

«Open Air» өңірлік және республикалық телеарналарда, БАҚ-та бір 

уақытта көрсетіле отырып өткізіледі.  

Бұл күні балалар мен ересектер арасында ең көп дауыс жинаған 

және алғыс алған қазақ тіліндегі балалар әндері шырқалады. 

«Open Air» өткізу орындарын ЖАО анықтайды. 

3. «Әншуақ» қазақ тіліндегі балалар әні фестивалінің Гала-

концерті 2024 жылғы 1 маусымда Астана қаласында өткізіледі. 

Республикалық қазылар алқасы а.ж. сәуірде қазақ тіліндегі балалар 

әндері орындаушылары қатарынан челлендж кезінде мынаны 

анықтайды:  

- Tik-Tok әлеуметтік желісінде ең көп қаралған қазақ тіліндегі 



танымал балалар әндері; 

- Гала-концерт бағдарламасына қосу үшін таңдалғандардың ішінен 

ең жақсы әндер.  

Танымал әндерді орындаушылар Республикалық Гала-концертке 

әкімдердің жолдамаларын алады.   

Гала-концерттің барлық қатысушылары дипломдармен, бағалы 

сыйлықтармен, «Балдәурен» республикалық оқу-сауықтыру орталығына 

жолдамалармен марапатталады. 

Фестивальді ақпараттық қамтамасыз ету: қазақстандық 

телеарналар мен радиода трансляциялау, БАҚ және әлеуметтік 

желілерде кеңінен жариялау.  

Күтілетін нәтижелер. 

Фестиваль қазақ тіліндегі балалар әндерін насихаттауда, 

қазақстандық балалар мен жастардың музыкалық мәдениетінің деңгейін 

арттыруда, оларды қазақ музыкалық мәдениетінің байлығына баулуда, 

фестиваль іс-шараларына жаппай тартуда басты мотиватор болады.  

Фестиваль фестивальдің мақсаты мен міндеттерін іске асыру, қазақ 

тілінде ең ұнаған балалар әндерін жүйелі орындау бойынша практикалық 

жұмысты ұйымдастыруға мүмкіндік береді.  

Фестиваль балаларды қазақ тілінде балалар әндерін үйренуге және 

орындауға ынталандыруға ықпал ететін болады. 

Фестивальді өңірлік деңгейде дайындау және өткізу жөніндегі 

шаралар. 

Жергілікті атқарушы органдар: 

 1) фестиваль іс-шараларын өткізу туралы облыстар, 

республикалық маңызы бар қалалар әкімдерінің жанынан мүдделі 

органдардың (білім, мәдениет, денсаулық сақтау, полиция, ТЖ және т. б. 

басқармаларының) өкілдерімен кеңес өткізу; 

2) фестиваль іс-шараларын өткізу бойынша тапсырма-жоспарын 

жасау; 

3) фестиваль іс-шараларын дайындау және өткізу бойынша жұмыс 

топтарын құру; 

4) фестивальдің барлық кезеңдерін дайындау мен өткізуді 

үйлестіруге жауапты тұлғаларды айқындау және оларды кесте бойынша 

өткізу барысы туралы ақпарат және сілтемелер беру;  



5) фестиваль іс-шараларын өткізу туралы жұртшылықты хабардар 

ету; 

6) ұйымдастыру және өткізу: 

- аудандық, облыстық телеарналарда және радиода қазақ тіліндегі 

балалар әндерін орындаушылармен кездесулер, хабарлар циклі; 

- фестиваль Челленджіне және «Open Air» балалар әндерінің 

концерттеріне балалардың қатысуын ұйымдастыру; 

7) фестиваль іс-шараларын теледидарда, радиода, әлеуметтік 

желілерде а. ж. ақпаннан мамырға дейін көрсету.;  

8) «Open Air» балалар әндерінің концерттеріне қатысу үшін дауыс 

беру арқылы қазақ тіліндегі ең танымал балалар әндерін айқындау; 

9) қазақ тілінде балалар әндерін орындау бойынша әртістердің 

балалармен бірлескен өнерлерін ұйымдастыру; 

10) фестиваль іс-шараларын БАҚ және әлеуметтік желілерде 

жариялау; 

11) 1 маусымда «Open Air» балалар әндерінің концерттерін өткізу 

орнын анықтау; 

12) 1 маусымда теледидарда, радиода, әлеуметтік желілерде 

«Open Air» балалар әндерінің концерттерін бір уақытта көрсету; 

13) «Open Air» балалар әндері концерттерінің телеверсияларын 

құру, оларды теледидарда көрсету, әлеуметтік желілерде орналастыру, 

фестиваль үйлестірушілеріне сілтемелер жіберу; 

14) фестиваль іс-шараларының неғұрлым белсенді 

қатысушыларын көтермелеу; 

15) республикалық қазылар алқасының шешімімен айқындалған 

танымал әндерді орындаушыларды республикалық Гала-концертке 

әкімдердің жолдамаларымен қамтамасыз ету. 

Білім беру ұйымдары: 
1) білім алушыларды, педагогтерді, ата-аналар жұртшылығын қазақ 

тілінде танымал балалар әндерін айқындау бойынша фестиваль іс-
шараларын өткізу туралы хабардар ету; 

2) балалардың Челленджге қатысуын ұйымдастыру; 
3) білім беру ұйымдарында қазақ тіліндегі балалар әндерінің 

тізбесін және орындаушыларды (соло, дуэт, хор, ансамбль және т. б.) 
айқындау бойынша сауалнама жүргізу; 

4) фестиваль іс-шараларына қатысушыларды, мәдениет және өнер 
қайраткерлерін тарту; 

5) қазақ тілінде балалар әндері орындалатын мектеп іс-
шараларының жоспарын жасау; 



6) жалпы мектептік жиындарда, сынып сағаттарында, пәндік 
апталарда, үзілістерде және басқа да іс-шараларда қазақ тілінде 
балалар әндерін күнделікті орындау; 

7) қазақ тіліндегі танымал балалар әндерін айқындау бойынша апта 
сайын және ай сайын қорытындылар шығару және шорт-парақтар жасау;  

8) танылған балалар әндерін қазақ тілінде орындау бойынша 
әртістердің балалармен бірлескен өнерлерін ұйымдастыру; 

9) ұйым деңгейінде дауыс беру арқылы қазақ тіліндегі ең танымал 
балалар әндерін айқындау; 

10) фестиваль іс-шараларын БАҚ және әлеуметтік желілерде 
жариялау. 

 

 
 


